Uwch 3: Uned 8
Gwylio: Elivra Moseley o Batagonia

[bookmark: _GoBack]Dw i, wel des i i Gymru, i’r hen wlad, ym 1966.  1965 oedd canmlwyddiant y Wladfa ag o’dd llawer iawn o bobl o Goleg Harlech yno, a wedi dod â hyn a’r llall, a dyma rywun yn deud ‘Mae ‘na grant i’r ifanc sydd yn gallu siarad Cymraeg yn rhugl a fedran nhw ddod i ddysgu am flwyddyn yn y coleg, ond mae rhaid iddyn nhw talu eu ffordd eu hunan draw o.. y Wladfa i’r hen wlad’, a felly wnes i.  Felly ges i lythyr i ddeud bo fi ‘di cael fy nerbyn yno a felly dw i wedi yma o’r Wladfa.  Wrth gwrs, blwyddyn o’n i i fod ‘ma ond hanner cant wedi mynd a dw i dal i fod ‘ma!
